
Brahmatarkastavah

ಬ್ರಹ್ಮತರ್ಕಸ್ತವಃ

.. ಶ್ರೀಃ ..
ಉಚ್ಚಾವಚೈರುಪನಿಷದ್ವಚನಪ್ರಕಾಂಡೈ-
ರುನ್ಮೀಲಿತಶ್ರುತಿಗಣೈರುಪಬೃಂಹಣೈಶ್ಚ .
ಯತ್ಸಾದರಂ ಸಮುದಿತಂಯಮಿನಾಮುಪಾಸ್ಯಂ
ತದ್ಬ್ರಹ್ಮ ಶಂಕರಭವಾನಿತಿ ತರ್ಕಯಾಮಃ .. 1..
ಯದ್ಬ್ರಹ್ಮಲಕ್ಷಣತಯಾ ಶ್ರುತಿಸೂತ್ರಸಿದ್ಧಂ
ತತ್ಕಾರಣತ್ವಮನುಮೋದಿತಯಾ ಶಿಖಾದ್ಯೈಃ .
ಅತ್ಯಾಶ್ರಮೋಪನಿಷದಾ ಹರ ಚೋದಿತಾನಿ
ತ್ವಯ್ಯೇವ ಕಾರಣವಚಾಂಸಿ ಸಮರ್ಪಯಂತಿ .. 2..

ಪುಷ್ಪೇಷುಶಾಸನ ಪುರಾಣಗಿರೋಽಪ್ಯನಲ್ಪಾ-
ಸ್ತ್ವಂ ಬ್ರಹ್ಮ ನೇತರ ಇತಿ ಪ್ರತಿಪಾದಯಂತಿ .

ಶಬ್ದಾರ್ಥಯೋರಧಿಗತಾದಧಿಕೈಕರೂಪ್ಯಾ-
ನ್ಮೂಲಶ್ರುತೀರಪಿ ಶಿವಸ್ವವಶಂ ನಯಂತ್ಯಃ .. 3..
ದ್ವೈಪಾಯನಃ ಸ ಭಗವಾನಿತಿಹಾಸರತ್ನೇ
ಧರ್ಮಾತ್ಮಜೇ ವಿಟಪಿರೂಪಕಮಾದಧಾನಃ .
ಬ್ರಹ್ಮೇತಿ ಶಂಕರ ಗಿರಾ ವ್ಯಪದಿಶ್ಯ ಮೂಲಂ
ತ್ವಂ ಬ್ರಹ್ಮ ಶಾಶ್ವತಮಿತಿ ಪ್ರಕಟೀಚಕಾರ .. 4..

ವಿಷ್ಣುರ್ದ್ವಿಜಾಶ್ಚ ವಿಷಮಾಕ್ಷ ಪೃಥಗ್ಗೃಹೀತಾ
ವೇದಸ್ತಪೋಽಪಿ ಚ ನ ಚೇತನಮಧ್ಯಯೋಗ್ಯಂ .

ವಾಚ್ಯಾ ಚ ತತ್ಸ್ಥಿತಿಕೃತಿ ಕ್ವಚಿದಸ್ಯ ವೃತ್ತಿ-
ರ್ಮೂಲತ್ವರೂಪಣವಶಾದಿತಿ ನಿರ್ವಿಶಂಕಂ .. 5..

ಸಾಹ್ಯೇನ ಕೃಷ್ಣ ಇವ ತಸ್ಯ ಹಿ ರಾಜ್ಯಸಿದ್ಧಾ -
ವಾಶೀರ್ಮುಖೇನ ಮುಖಜಾ ಇವ ಚ ತ್ವಮೀಶ .

ಮೂಲಂ ಕಪಾಲಧರ ನಿತ್ಯಮನುಗ್ರಹೇಣ
ತನ್ಮಧ್ಯಪಾಠವಿಷಯಸ್ತದಸಿ ತ್ವಮೇವ .. 6..

ಕೈರಾತಪರ್ವಣಿ ತುರಂಗಮಮೇಧವೃತ್ತೇ

ಬ್ರಹ್ಮತರ್ಕಸ್ತವಃ

ಕೈಲಾಸಶೈಲಗಮನೇ ಶತರುದ್ರಿಯೇ ಚ .

ಸೌಷುಪ್ತಿಕಾದಿಷು ಚ ಶಂಕರ ಪಾಂಡವೇಷು
ಸಾನುಗ್ರಹತ್ವಮಧಿಕಂ ಹಿ ತವ ಪ್ರಸಿದ್ಧಂ .. 7..

ಪ್ರತ್ಯಕ್ಷಮೇವ ಭವತಾ ನಿಹತಾ ಕುರೂಣಾಂ
ಸೇನಾ ತತಸ್ತು ನಿಹತಾ ಮಘವತ್ಸುತೇನ .

ಯುಕ್ತಂ ಕಿಮೇತದತಿಶಾಯಿಯುಧಿಷ್ಠಿರಾರ್ಥೇ
ಮೂಲಂ ತ್ವದನ್ಯದಿಹ ಮುಗ್ಧಮೃಗಾಂಕಮೌಲೇ .. 8..
ಉಕ್ತಂ ಮಯೈವ ನಿಹತಾ ಇತಿ ಶೌರಿಣಾಯ-

ತ್ತತ್ರೈವತೋ ವಿಜಯ ಏವ ಪರಂ ನಿರಾಸ್ಯಃ .
ಸಾಹ್ಯಂ ಸ ಶೌರಿರಪಿಯಸ್ಯ ಬಲೇನ ಚಕ್ರೇ
ತೇಷಾಂ ಮಹೇಶ ತವ ತಸ್ಯ ಕಥಂ ನಿರಾಸಃ .. 9..
ಯದ್ದೇವ ದರ್ಶಿತವತಾ ಹರಿಣಾ ತಥೋಕ್ತಂ
ತದ್ವಿಶ್ವರುಪಮಪಿ ತಾವಕಮೇವ ಮನ್ಯೇ .
ಪಾರ್ಥಾಯ ನಾಥಿತವತೇ ಪರರುಪದೃಷ್ಟಿಂ
ತೇನ ತ್ರಿಲೋಚನ ತದೇವ ಹಿ ದರ್ಶನೀಯಂ .. 10..

ಯುಕ್ತಂ ತದೇತದತ ಏವ ಹಿಮೋಕ್ಷಧರ್ಮೇ
ತೇನಾರ್ಜುನಂ ಪ್ರತಿ ನಿಜಂ ವಪುರಾಸ್ಥಿತೇನ .

ದೇವೇನ ತೇನ ನಿಹತಾನ್ಹತವಾನಸೀತಿ
ತ್ವಯ್ಯೇವ ತದ್ವಚನಪರ್ಯವಸಾನಮುಕ್ತಂ .. 11..

ಪ್ರಾಗುಕ್ತಸರ್ವಮಹಿಮೋಪಚಿತಂ ಹಿ ತತ್ರ
ರೂಪಂ ಪರಂ ಶಿವ ದಿದೃಕ್ಷಿತಮರ್ಜುನೇನ .

ಗೀತೋದಿತಶ್ಚ ಮಹಿಮಾ ಸಕಲೋಽಪಿ ನಾಥ
ಸ್ಪಷ್ಟಂ ತ್ವದೀಯ ಇತಿ ಕೌರ್ಮಗಿರಾ ಪ್ರತೀಮಃ .. 12..
ಗೀತಾಸು ಯಚ್ಛರಣಮೀಶ್ವರಮೇವ ಕುರ್ವಿ-
ತ್ಯುಕ್ತಂ ಸುರೇಂದ್ರತನಯಂ ಪ್ರತಿ ಮಾಧವೇನ .

ಉಕ್ತ್ವಾ ಕರಿಷ್ಯ ಇತಿ ತೇನ ತವೈವ ಪೂಜಾ
ಯಚ್ಚ ವ್ಯತನ್ಯತ ತತೋಽಪಿ ತಥಾ ಪ್ರತೀಮಃ .. 13..
ಅಂಗುಷ್ಠಮಾತ್ರಮಧಿಸೂತ್ರಗಣಂ ಪುಮಾಂಸಂ
ಬ್ರಹ್ಮೇತಿ ಯಚ್ಛುಕಗುರುಃ ಸ ವಿನಿರ್ಣಯಾಯ .

ಈಶಾನ ಇತ್ಯಭಿಧಯಾ ತ್ವಯಿ ಕೢಪ್ತರೂಢ್ಯಾ
ತ್ವಾಂ ಬ್ರಹ್ಮ ತೇನ ಚ ಶಿವ ಸ್ಫುಟಯಾಂಚಕಾರ .. 14..

ಏವಂ ಪ್ರಮಾಣಪರಿಪಾಟಿಕಯಾ ವಿಶಾಂಕಂ

ಬ್ರಹ್ಮ ತ್ವಮಿತ್ಯವಧೃತೇಽಪಿ ಜಲಂಧರಾರೇ .
ಆರೋಪಿತೈಸ್ತ್ವಯಿ ಪರಂ ಜನನಾದಿದೋಷೈ-
ಸ್ತ್ವಂ ಬ್ರಹ್ಮ ನೇತಿ ವದತಃ ಪ್ರತಿಬೋಧಯಾಮಃ .. 15..
ಕಲ್ಪಾದಿಷು ದ್ರುಹಿಣಕೇಶವರುದ್ರರೂಪೈ-
ಸ್ತ್ವತ್ತಸ್ತ್ವಮೇವ ಭಗವನ್ಪ್ರವಿಭಾಗಮಾಪ್ತಃ .
ತೈರೇವ ತೇಷು ವಿಷಮಾಕ್ಷ ಪರಸ್ಪರಸ್ಮಾ-
ದಾವಿರ್ಭವನ್ನನುಕರೋಷಿ ಜಯೈಷಿವೃತ್ತಿಂ .. 16..

ದೇವ ತ್ವಮೇವ ನಿಟಿಲಾದ್ಯದಿ ಧಾತೃವಿಷ್ಣ್ವೋ-
ರಾವಿರ್ಬಭೂವಿಥ ತತಸ್ತವ ಕೋ ನಿಕರ್ಷಃ .
ನಾಸಾಪುಟಾನ್ನ ಹಿ ವಿಧೇರ್ನ ಚ ತಸ್ಯ ಪೌತ್ರಾ-
ಜ್ಜಾತೋಽಸಿ ವಿಷ್ಣುರಿವ ನಾಪಿ ಮನುಷ್ಯಮಾತ್ರಾತ್ .. 17..

ನಾಸ್ತ್ಯೇವ ತೇ ಪುರುಷವೀರ್ಯಕಣಾನುಷಕ್ತಿ-
ರ್ನ ಸ್ತ್ರೈಣಗರ್ಭವಸತಿರ್ನ ಚಯೋನಿಜತ್ವಂ .

ವ್ಯಕ್ತ್ಯಾ ಪರಂ ಕ್ವಚನ ತೇ ಶಿವಯದ್ಯವದ್ಯ-
ಮೇತೈಃ ಕಿಯತ್ಖಲು ವಿಭೋ ನ ಭವೇನ್ಮುರಾರೇಃ .. 18..
ಅಭ್ಯರ್ಥನೋಪಗಮಪೂರ್ವಮಕರ್ಮವಶ್ಯ-
ಮಾವೇದಯದ್ಭಿರವತಾರಮಿಮಂ ಸಮಸ್ತಂ .

ಪೌರಾಣಿಕೈಃ ಪ್ರಕಟಿತಾ ಪರಿಹಾರರೀತಿ-
ರ್ವಿಶ್ವೇಶ ಹಂತ ವಿದಿತಾವಿದಿತಾ ಖಲಾನಾಂ .. 19..

ಕಾಲಾಗ್ನಿರುದ್ರವಪುಷಾ ಭಗವನ್ಭವಾರ್ತಿ
ಕಲ್ಪಾವಸಾನಸಮಯೇಷು ಹರಂಜನಾನಾಂ .

ಗೃಹ್ಣಾಸಿ ಶಂಕರ ತಮಃ ಕರುಣೈಕಮೂರ್ತಿಃ
ಶಸ್ತ್ರಂ ನೃಣಾಂ ವ್ರಣರುಜಂ ಶಮಯನ್ನಿವ ತ್ವಂ .. 20..

ನಿದ್ರಾಲುತಾ ನ ತವ ಶಂಕರ ಶಕ್ಯಶಂಕಾ
ಕ್ರೌರ್ಯಂ ಕಿಮಪ್ಯನುಚಿತೇ ವಿಷಯೇ ನ ದೃಷ್ಟಂ .

ನಾನ್ಯೋಽಪಿ ಕಶ್ಚನ ಗುಣಸ್ತಮಸೋ ವಿಕಾರಃ
ಶಂಕಯಾ ಕಥಂ ತವ ಬುಧೈಸ್ತಮಸಾಭಿಭೂತಿಃ .. 21..
ಸತ್ತ್ವಪ್ರವರ್ತನಕರಸ್ತ್ವಮಸಿ ಪ್ರತೀತಃ
ಸತ್ತ್ವಂ ತನುಶ್ಚ ತವ ಸತ್ತ್ವಮಯಶ್ಚ ಯತ್ತ್ವಂ .

ಏತಾವದದ್ರಿತನಯಾಧಿಪ ಸಾತ್ತ್ವಿಕತ್ವಂ
ಕಿಂ ಸಂಭವೇತ್ಕ್ವಚನ ತಾಮಸತಾವಿರೋಧಿ .. 22..

ಉಗ್ರಸ್ತ್ವಮುತ್ತರತಯಾ ಜಗತಃ ಸಮಸ್ತಾ-
ದ್ಭೂಯಾಸಮುಗ್ರ ಇತಿ ತತ್ಪರತಾ ಹಿ ದೃಷ್ಟಾ .
ಭೀಮೋಽಸಿ ಶಂಕರ ನಿಯಂತೃತಯಾಽಖಿಲಾನಾಂ
ವೇದಃ ಪ್ರಣೌತಿ ಯತ ಏವಮಹದ್ಭಯಂ ತ್ವಾಂ .. 23..

ಸಂಖ್ಯಾತಿಶಾಯಿಗುಣ ಸತ್ತ್ವನಿಧಿಸ್ತ್ವಮೇವ
ಜ್ಞಾನಂ ಸುಖಂ ಚಯದಿ ಸತ್ತ್ವಗುಣಾದವಾಪ್ಯಂ .

ಜಾನೀಮಹೇ ತದುಭಯಂ ತ್ವದಧೀನಮೀಶ
ಜಾಬಾಲಸೂನೃತಮುಖೈರ್ನನು ಜನ್ಮಭಾಜಾಂ .. 24..

ವಿದ್ಯಾಪ್ರದಂ ವರದ ವಿಶ್ವಸಿಮಃ ಕಮನ್ಯಂ
ವಿದ್ಯಾಧಿಪೇ ಭವತಿ ವಿಶ್ವಗುರೌ ಪ್ರತೀತೇ .
ಸರ್ವಜ್ಞನಾಮನಿ ಸಮುನ್ಮಿಷದಿಂದುಚೂಡೇ
ಸವ್ಯಾರ್ಧವಿಗ್ರಹಸಮಾಕಲಿತಾತ್ಮವಿದ್ಯೇ .. 25..
ಶಂಭುಃ ಶ್ರುತೋಽಸಿ ನನು ತೃಪ್ತಿವಿರಾಗಶಾಲೀ
ವೈರಾಗ್ಯಚಿಹ್ನಭರಿತಶ್ಚ ಮಹೇಶ್ವರಸ್ತ್ವಂ .

ತಂ ತ್ವಾಮಪಾರಸುಖಸಾಗರಮಂತರೇಣ
ಕಸ್ಮಾತ್ಸುಖಂ ಭವಿತುಮರ್ಹತಿ ದೇಹಭಾಜಾಂ .. 26..

ಯಜ್ಜೀವರತ್ನಮಖಿಲಾಗಮಲಾಲನೀಯಂ
ಯೇ ಚ ತ್ರಿನೇತ್ರ ಮೃಡಶಂಕರನಾಮಧೇಯೇ .
ಏತೈರಪಿ ಸ್ಫುಟಮನನ್ಯಸಮಾಶ್ರಯಂ ತೇ
ವಿಖ್ಯಾಪ್ಯತೇ ಸಕಲಜೀವಸುಖಪ್ರದತ್ವಂ .. 27..

ಯತ್ಪಾಶುಪತ್ಯಮವೃಣೋರಿತಿ ನಿತ್ಯವಾಣೀ
ಶಂಸತ್ಯವೈಮಿ ತತ ಏವ ತದೀಶ ನಿತ್ಯಂ .

ನಿತ್ಯಂ ಯದಿಷ್ಟಹವಿರಾದಿವಿಧಿಸ್ತವಾಯ
ತಸ್ಯೈವ ಕಲ್ಪಯತಿ ಸಾ ಹಿ ವರೇಣ ಲಾಭಂ .. 28..

ಶಕ್ನೋತಿ ನೈವ ಪಶುಪಾಶಪತೀನ್ವಿವೇಕ್ತುಂ
ಮುಕ್ತಃ ಕಥಂ ಭವತಿಮೋಹಿತ ಏಷ ಲೋಕಃ .
ಇತ್ಯಾಕಲಯ್ಯ ಭಗವನ್ಯದಿ ವಾ ವರೇಣ
ಸ್ಪಷ್ಟೀಚಕರ್ಥ ತದಿದಂ ಕಿಮು ದೂಷಣಾಯ .. 29..

ಕಿಂ ತೇಽಥ ವಾ ವರವೃತೇಃ ಫಲಚಿಂತನೇನ
ಲೀಲೈವ ಶೂಲಧರ ಸಂತತಮೀದೃಶೀ ತೇ .
ಉದ್ದಿಶ್ಯ ಕಿಂ ಫಲಮವಾಪ್ತಸಮಸ್ತಕಾಮಃ
ಶಶ್ವತ್ಸೃಜಸ್ಯವಸಿ ಸಂಹರಸಿ ಪ್ರಪಂಚಂ .. 30..

ಆಗಂತುಕಂ ಯದಿ ಭವೇತ್ತವ ಪಾಶುಪತ್ಯ-
ಮರ್ಥೋಽಪಿ ನಿಸ್ತರತಿ ನಾನುಪಪತ್ತಿಸೀಮಾಂ .

ಸಂಸಾರಿಣೋ ಹಿ ಸಕಲಾಃ ಪಶವೋ ನಿರುಕ್ತಾಃ
ಸ್ಯಾದಾದಿಮತ್ಕಥಮಧೀಶ್ವರ ತತ್ಪತಿತ್ವಂ .. 31..

ಆಸ್ತಾಂ ಪತಿತ್ವಮದಸೀಯಮಿದಂ ಪಶುತ್ವಂ
ನಾರ್ಹತ್ಯಧೀಶ ಕಥಮಪ್ನ್ಯಧುನಾತನತ್ವಂ .

ಯದ್ಯಸ್ತಿ ತಸ್ಯ ವರಣಶ್ರವಣೇಷು ಕಾಚಿ-

ನ್ನಿರ್ವಾಹರೀತಿರಪರಾ ನ ಕಿಮತ್ರ ಸಾ ಸ್ಯಾತ್ .. 32..

ಉಜ್ಜೃಂಭಣೇಯದುಕುಲಾಧಿಪತೇರುದಾಸ್ಥಾ

